
“KEWAJIPAN MENGUNDI DALAM PILIHANRAYA”.1

Muslimin yang dirahmati Allah sekalian,

Marilah kita bertakwa kepada Allah SWT dengan melaksanakan segala
suruhan-Nya dan menjauhi segala larangan-Nya. Semoga dengan demikian, kita

akan terus diberi petunjuk, dipimpin dan dinaungi rahmat dan reda Allah SWT.

Khutbah kita pada hari ini bertajuk “KEWAJIPAN MENGUNDI DALAM
PILIHANRAYA.”

Dalam sistem politik hari ini, konsep khalifah dan pilihanraya, syariat
memberikan hak saksama kepada rakyat memilih pemimpin. Penyertaan pilihanraya
itu sendiri merupakan suatu kewajipan. Tujuan pilihanraya adalah untuk memastikan
urusan umat diputuskan mengikut undang-undang dan mewujudkan peluang
kepada semua untuk ikut serta dalam proses membuat keputusan. Sistem

demokrasi itu sendiri adalah timbul dari perinsip syura.

Firman Allah SWT dalam Surah al-Shura ayat 38:

“..dan urusan mereka dijalankan secara bermesyuarat sesama mereka...”.

Disebabkan penyertaan umat secara keseluruhan tidaklah praktikal, maka
dilaksanakan konsep perwakilan, iaitu memilih wakil di Dewan Undangan Negeri dan
Dewan Rakyat atau parlimen, manakala parlimen bertanggungjawab mentadbir
negara. Sistem perwakilan ini adalah diterima Syarak berdasarkan sunnah Nabi
secara Qauliyyah (perkataan) dan fi'liyyah (perbuatan). Umat Islam mesti memilih
wakil mereka yang akan melaksanakan kuasa politik di negara ini. Umat Islam
adalah kumpulan majoriti di negara ini, di pundaknya adalah kuasa bagi
menyerahkan kuasa politik kepada individu Islam atau golongan dalam masyarakat
yang diyakini akan menjaga agama Islam dan umat Islam. Maka hak memilih

pemimpin adalah kewajipan agama.

Esok adalah hari mengundi. Beberapa nasihat syarak kepada para pemilih

seperti berikut:

1. Setiap rakyat Malaysia yang telah cukup umur untuk mengundi wajib
memainkan peranannya dengan keluar mengundi, kerana dewan perlimen memiliki
kuasa bagi menentukan ketetapan dalam pelbagai masalah. Oleh itu pastikan wakil
yang kita pilih dan pangkah ialah calon yang bermanfaat bagi kebaikan kita dan 10
menjauhkan kita daripada pelbagai bahaya yang akan menimpa atau kerosakan
yang mungkin berlaku kepada diri, agama dan negara. Untuk itu kita mesti
mengangkat orang-orang yang berkelayakan, yang akan membuat ketetapan demi

menjamin kemaslahatan dan mengelakkan kerosakan sebagaimana kaedah figh:

“Menolak kemudaratan itu lebih utama daripada mendapatkan | 11

maslahah”.

2. Pengundi wajib memilih orang yang memiliki kelayakan iman, ilmu dan
akhlak. Apatah lagi pengundian merupakan persaksian yang akan

dipertanggungjawabkan pada hari kiamat.

12
“..dan hendaklah kamu (yang menjadi saksi) menyempurnakan persaksian
itu kerana Allah semata-mata...”.
3. Firman Allah SWT dalam surah al-Talaq ayat 2:

“..dan hendaklah kamu (yang menjadi saksi) menyempurnakan persaksian

itu kerana Allah semata-mata...”.

4. Tidak memilih calon yang mewakili parlimen seorang Muslim yang memiliki
sifat melakukan maksiat secara terang-terangan memusuhi Allah, Rasul dan

orang beriman.

Ada beberapa kaedah memilih wakil:

Kaedah pertama: Memilih orang yang paling berkelayakan. Menurut Islam ialah
yang paling bertakwa dan mampu memikul tanggungjawab wakil rakyat , komitmen

dengan kewajipan agama dan meninggalkan perkara-perkara haram.

Kaedah kedua: Memilih orang yang paling ringan bahayanya diantara dua

orang yang berbahaya,

sesuai dengan Kaedah figh yang menegaskan:

“Apabila bertembungnya dua mafsadah (kerosakan), maka dipelihara (ditolak)

mudarat yang paling besar dengan melakukan mudarat yang lebih ringan.”

Kaedah ketiga: Seorang pengundi tidak boleh mengubah pilihannya daripada
memilih calon yang lebih layak kepada calon yang kurang layak dengan dorongan
fanatisme, hubungan keluarga atau kepentingan tertentu. Sekiranya ini dilakukan,
bererti dia mengkhianati Allah dan Rasul SAW.

Seorang pemimpin Islam wajib sentiasa berjuang membela rakyat, sentiasa
membahagiakan rakyat dan mengurus mereka dengan lemah lembut, sentiasa
bersikap adil dan kasih sayang kepada rakyatnya. Dia hendaklah menjadi pelindung | 19
dan pembela rakyat yang lemah dan sentiasa memimpin rakyat ke jalan kebenaran

dan menegakkan sunnah.

Kezaliman pemimpin akan membinasakan rakyat. Apabila pemimpin tidak

: . . 20
amanah, dia akan membinasakan orang ramai.

Hadis daripada Abu Hurairah Radiallahuanhu bahawa Rasulullah SAW
bersabda:
L1l AT S ) 58 3213 .
“Apabila diserahkan urusan kepada orang yang bukan ahlinya, maka
tunggulah berlakunya kiamat.”
(Riwayat al-Bukhari).

Hakikatnya, jika dilantik pemimpin yang zalim, bukan sahaja pemimpin itu
yang akan dipertanggungjawabkan, tetapi rakyat yang membuat pilihan dan mandat
juga akan ditanya dan dipersoalkan kenapa tugas kepimpinan itu diberikan kepada 22

mereka yang tidak jujur dan amanabh.

Menurut Hasan al Basri: “/mam yang adil sebagai penegak tiap-tiap yang
condong, memperbaiki tiap-tiap yang rosak, menguatkan tiap-tiap yang lemah, | 23
membela tiap-tiap yang teraniaya dan melindungi tiap-tiap yang susah.”

Pemimpin mestilah adil dan tidak fasiq, dan dipilih daripada orang yang
mempunyai sejarah hidup dan akhlak yang baik. Mereka mestilah orang yang
beriimu dan berpengetahuan tentang syariat Islam. Mereka sepatutnya boleh
berijtinad.

24

Mengundi adalah satu kewajipan bagi umat Islam. la adalah untuk
membentuk pemerintahan yang bertanggungjawab. Jika mereka gagal, maka
kepentingan orang mukmin terabai. Umat Islam mesti melaksanakan perundangan
dan permuafakatan. Pilihanraya adalah cara yang penting bagi memenuhi kewajipan

ini.

25

Demikian perinsip memilih wakil rakyat atau perlimen adalah suatu kewajipan

berdasarkan kaedah figh:
L1533 4 ¥ Lol Y

“Sesuatu yang tidak sempurna kewajipan melainkan dengannya, maka ia

menjadi wajib.”

26

Mengakhiri khutbah kita pada hari ini, marilah kita ambil beberapa tausiah

untuk renungan kita bersama:

1. Umat Islam wajib keluar mengundi untuk menentukan masa depan
Islam, negara dan umat. Sesiapa yang mengabaikannya dianggap berdosa,
melanggar perintah dan suruhan Allah.

2. Masa depan negara di tangan anda.

3. Jangan melantik pemimpin yang khianat dan tidak amanah. Begitu
juga Islam melarang menyokong pemimpin yang meminta jawatan dan

mendapatkan jawatan melalui cara yang tidak baik dan tidak mampu berlaku adil.

27

‘Dan sediakanlah untuk menentang mereka (musuh yang menceroboh)
segala jenis kekuatan yang dapat kamu sediakan dan dari pasukan-pasukan
berkuda yang lengkap sedia, untuk menggerunkan dengan persediaan itu musuh
Allah dan musuh kamu serta musuh-musuh yang lain dari mereka yang kamu tidak
mengetahuinya; sedang Allah mengetahuinya dan apa sahaja yang kamu i 29
belanjakan pada jalan Allah akan disempurnakan balasannya kepada kamu dan
kamu tidak akan dianiaya.

(Al-Anfal : 60).

Marilah sama-sama kita bertakwa kepada Allah SWT dengan melakukan
ketaatan kepada-Nya dan menjauhkan diri daripada perbuatan keji dan maksiat. 4

Ya Allah, kurniakanlah petunjuk kepada kami untuk mendirikan solat fardu
lima waktu secara berjemaah, menunaikan zakat melalui Lembaga Zakat Selangor,
mewakaf harta melalui Perbadanan Wakaf Selangor dan menginfakkan harta pada 16
Tabung Infak Jariah Umat Islam Selangor (TIJARI) dan kepada anak-anak yatim

melalui Yayasan Islam Darul Ehsan (YIDE).

Ya Allah! Kurniakanlah kepada kami rezeki yang halal lagi diberkati, jauhilah
kami daripada perbuatan rasuah dan salah guna kuasa kerana ini adalah suatu { 17
pengkhianatan kepada amanah yang diberikan.

